
განაცხადი: 

 

 

„როგორც წარდგენილი ნაშრომის ავტორი, ვაცხადებ, რო, ნაშრომი წარმოადგენს ჩემს 

ორიგინალურ ნამუშევარს და არ შეიცავს სხვა ავტორების მიერ აქამდე გამოქვეყნებულ, 

გამოსაქვეყნებლად მიღებულ ან დასაცავად წარდგენილ მასალებს, რომლებიც ნაშრომში 

არ არის მოხსენიებული ან ციტირებული სათანადო წესების შესაბამისად.“ 

აბსტრაქტი 

ცივი ომის დასრულებისა და კომუნისტური, ტოტალიტარული რეჟიმის ნგრევის შემდეგ, 

დემოკრატია, როგორც მმართველობის ფორმა, უანალაგო ფორმად ჩამოყალიბდა. 

მართლაც, დემოკრატია, როგორც მმართველობის ფორმა, წარსული გამოცდილებისა, თუ, 

მისი ფუნდამენტური ღირებულებების გათვალისწინებით, ყველაზე მისაღებია 

თანამედროვე საზოგადოებისთვის.  

კვლევის ფარგლებში, გამოკვეთილია დემოკრატიზაციის პროცესების „ენდოგენური“ და 

„ეგზოგენური“ ფაქტორები. კვლევაზე დაკვირვება ენდოგენური ფაქტორების 

გათვალისწინებით მიმდინარეობდა, თუმცა დაკვირვებებმა ცხადჰყვეს, ეგზოგენური 

ფაქტორების ჩართვის აუცილებლობა. ეს ყოველივე გულისხმობს, საქართველოში 

არსებული პოლიტიკური გარემოს ცვლილებებსა და დემოკრატიზაციის ელემენტების 

დამკვიდრების ეტაპებს შორის ურთიერთკავშირს. პირველ ეტაპზე, დემოკრატიზაციის 

მხოლოდ ეგზოგენური გავლენა გამოიკვეთა, რასაც ჰანტინგტონი "თოვლის გუნდის" 

პრინციპს უწოდებს. მეორე ეტაპი წარმოადგენდა ენდოგენური და ეგზოგენური 

ფაქტორების სინთეზსს, მინიმალურ დონეზე. თუმცა, აქვე უნდა აღინიშნოს, რომ მეორე 

ეტაპზეც დომინანტი ეგზოგენური ფაქტორებია, ვინაიდან ამ ფაქტორების 

გათვალისწინებით მოხდა, საქართველოში, დემოკრატიზაციის პროცესების დაშვება 

ენდოგენურ დონეზე, თუნდაც მინიმალური სახით. მესამე ეტაპი ასევე მოიცავს სინთეზს 

შიდა და გარე ფაქტორებისა, თუმცა დგება ენდოგენური ფაქტორების 

პრიორიტეტულობის საკითხი, რაც გულისხმობს, ვარდების რევოლუციის შემდეგ, 

დემოკრატიზაციის ეტაპების სწრაფ ზრდას შიდაინსტიტუციონალურ დონეზე. 

ხშირად მასობრივ პროტესტებს, თუ სამოქალაქო აქტივიზმის გაძლიერებას, პირიქით, 

დემოკრატიზაციის პროცესების განმავითარებელ და ხელისშემწყობ ფაქტორებად 

განიხილავენ. ჩემს კვლევაში დაკვირვება მიმდინარეობს, პირიქით, აქცენტი კეთდება 

დემოკრატიზაციის პროცესებზე და შესაბამისად მასობრივი პროტესტის ფორმების 

ცვლილებაზე. ეს განაპირობა, იმ ეტაპების გათვალისწინებამ, რომელიც საქართველომ, 

საბჭოთა კავშირიდან გამოსვლის შემდეგ განვლო, სახელმწიფოდ ფორმირების გზაზე. 

 

 

 

 

 

 

 

 

 

 

 

 

 

 

 

 

 

 

 

 

 


